
ANNOTATSIYA
Ushbu tezisda raqamli igtisodiyotining amaliy ahamiyati va jihatlari, va
birinchi navbatda insonlarning turmush darajasini sezilarli darajada oshira olishi
va bu uning asosiy foydasi ekanligi yoritib berilgan.
Kalit  so‘zlar: ragamli iqtisodiyot, raqamli texnologiyalar,taraqqiyot,

tizim,internet iqtisodiyoti, CRM, Fidbek, budjet tagsimoti.

Hozirgi kunda ragamli iqtisodiyot tushunchasi bir gator mamlakatlarning
iqtisodiy nazariyasi va amaliyotida paydo bo‘ldi. Bu ragamli texnologiyalarning jadal
rivojlanishi, axborot sohasida inqilob va iqtisodiyotning globallashuv jarayonlarini
tezlashtirish bilan ajralib turdi. Ulardan foydalanish samaradorligi ortib borayotgan
bilimga aylantirildi va ijtimoiy-iqtisodiy aloqalar tobora kengayib bormoqda.

Mamlakatimiz Prezidenti Shavkat Mirziyoyev ta’kidlaganidek, “Taraqqiyotga
erishish uchun ragamli bilimlar va zamonaviy axborot texnologiyalarini egallashimiz
zarur va shart. Bu bizga yuksalishning eng qisqa yo‘lidan borish imkoniyatini

beradi”.

Ragamli iqtisodiyot — ragamli texnologiyalarga asoslangan elektron biznes va
elektron tijorat bilan chambarchas bog‘liq iqtisodiy faoliyat, hamda shu faoliyat
natijasida ishlab chiqariladigan va sotiladigan ragqamli tovarlar, xizmatlar
yig‘indisidir. Ba’zida u internet iqtisodiyoti, yangi iqtisodiyot yoki veb-iqtisodiyot
degan terminlar bilan ham ifodalanadi.

Birinchi marta 1995 yilda amerikalik dasturchi Nikolas Negroponte “ragamli
igtisodiyot” terminini amaliyotga kiritgan bo‘lsa, hozirda bu istilohni butun
dunyodagi siyosatchilar, iqtisodchilar, jurnalistlar, tadbirkorlar — deyarli barcha
qo‘llamoqda.

Shuningdek raqamli iqtisodiyot — bu noldan boshlab yaratilishi lozim bo‘lgan
gandaydir boshqgacha iqtisodiyot emas. Bu yangi texnologiyalar, platformalar va
biznes modellari yaratish, ularni kundalik hayotga joriy etish orqgali mavjud
iqtisodiyotni yangicha tizimga ko‘chirish deganidir.

Bu tizimning asosiy belgilari quyidagilardan iborat:

* yuqori darajada avtomatlashtirilganlik;

* elektron hujjat almashinuvi;

* buxgalterlik va boshqaruv tizimlarining elektron integratsiyalashuvi;

» ma’lumotlar elektron bazalari;

* CRM (mijozlar bilan o‘zaro munosabat tizimi) mavjudligi;

* korporativ tarmoq]ar.

Qulayliklari esa:

1. To‘lovlar uchun xarajatlar kamayadi (masalan, bankka borish uchun yo‘lkira
va boshqa resurslar tejaladi).

2. Tovarlar va xizmatlar haqida ko‘proq va tezroq ma’lumot olinadi.

3. Raqamli dunyodagi tovar va xizmatlarning jahon bozoriga -chiqish
imkoniyatlari katta.

4. Fidbek (iste’molchi fikri)ni tez olish hisobiga tovar va xizmatlar jadal
takomillashtiriladi.

5. Tezroq, sifatliroq, qulayroq.

Ragamli iqtisodiyotining amaliy ahamiyati va jihatlari, bu birinchi navbatda,
insonlarning turmush darajasini sezilarli darajada oshiradi, bu uning asosiy
foydasidir.

Ikkinchidan, ragamli iqtisodiyot korrupsiya va “qora iqtisodiyot’ning asosiy
kushandasidir. Chunki, ragamlar hamma narsani muhrlaydi, xotirada saqlaydi, kerak
paytda ma’lumotlarni tez taqdim etadi. Bunday sharoitda biron ma’lumotni yashirish,
yashirin bitimlar tuzish, u yoki bu faoliyat hagida to‘liq axborot bermaslikning iloji
yo‘q, kompyuter hammasini namoyon qilib qo‘yadi. Ma’lumotlar ko‘pligi va
tizimliligi yolg‘on va qing‘ir ishlarga yo‘l bermaydi, chunki tizimni aldash imkonsiz.
Natijada “iflos pullarni” yuvish, mablag‘larni o‘g‘irlash, samarasiz va maqsadsiz
sarflash, oshirib yoki yashirib ko‘rsatish imkoni qolmaydi. Bu esa iqtisodiyotga legal
mablag‘lar oqimini oshiradi, soliglar o‘z vaqtida va to‘g‘ri to‘lanadi, budjet tagsimoti
ochiq bo‘ladi, ijtimoiy sohaga yo‘naltirilgan mablag‘lar o‘g‘irlanmaydi, maktablar,
kasalxonalar, yo‘llarga ajratilgan pullar to‘liq yetib boradi va hokazo.

Uchinchidan, davlatning ragamli igtisodiyotni rivojlantirish yo‘lini tanlaganligi
axborot texnologiyalari sohasida va umuman, elektron hujjatlar aylanmasi sohasida
yangi yo‘nalishlar ochib beradi. “Raqamli texnologiyalar” tomon burilishga butun
jahon internet tarmog‘i va sifatli aloganing rivojlanishi sababchi bo‘ldi. Ta’kidlash
joizki, bugungi kunda bu tizimdan foydalanuvchilar oziqovqat, turli parfyumeriya va
zamonaviy kiyim-kechak mahsulotlariga buyurtma berish uchun Telegram botlaridan
faol foydalanmoqdalar. Shuningdek, turli internet do‘konlar, elektron to‘lov tizimlari
ham faol rivojlanib bormoqda. Demak, fuqarolarimiz elektron bitimlarni amalga
oshirishga ishonyaptilar. Faqat hozirgi kungacha foydalanuvchilar katta xarajatlar
talab gilmaydigan kichik bitimlarni amalga oshirmoqdalar, o‘rtacha xarid hajmini
oshirishga esa unchalik tayyor emaslar. Endigi masala o‘rtacha va yirik iqtisodiy
bitimlar va moliyaviy operatsiyalarni ragamli texnologiyalar orqali amalga oshirishni
rivojlantirishdan iborat.

Xulosa qilib aytganda, ‘“ragqamli” atamasi barcha sohalarda axborot

texnologiyalaridan faol foydalanishni anglatadi. Agar oddiy iqtisodiyotda moddiy

buyumlar asosiy resurs hisoblansa, ragamli iqtisodiyotda bu gayta ishlanadigan
hamda uzatiladigan axborot — ma’lumotlar bo‘ladi. Ularning tahlilidan so‘ng esa

to‘g‘ri boshgarish bo‘yicha yechim ishlab chiqiladi.

